
DEKLARASYON GOUVÈNÈ ANDREW M. CUOMO SOU PREMYE ODYANS NAN 
KONSÈY SALÈ POU TRAVAYÈ MANJE RAPID YO (FAST FOOD) 

 

“Pwomès salè minimòm nan pa kontrè avèk Rèv Ameriken an– si ou travay di, ou ta 

dwe ka reponn a bezwen fanmi w epi bati yon avni ki pi briyan. Men poutan pou plizyè 

dizèn milye gason ak fi kap travay di nan endistri manje, pwomès sa te abandone. Lè 

60 pousan travayè nan endistri manje rapid yo nan Empire State gen omwen yon manm 

fanmi ki nan asistans piblik– pousantaj ki pi elve nan nenpòt endistri nan ekonomi nou 

an – li evidan ke salè minimòm nan pa travay.  

 

“Pandan nap kontinye batay pou yon salè minimòm ki pi elve nan Albany, mwen pa pral 

kite inaksyon lejislativ yo kenbe nou dèyè. Jodia, an nou voye yon mesaj fò ak klè: New 

York pap sispann jiskaske nou restore epi prezève opòtinite pou tout moun.” 

